
27. marts 2014 

UPA 2014/145 
Per Berthelsen 

Siunnersuut uunga: Radiukkut tv-kkullu aallakaatitsisarneq pillugu Inatsisartut 

Inatsisaat nr. XX, XX.XXX 2014-imeersoq. 

(Ilinniartitaanermut, Ilageeqarnermut, Kultureqarnermut Naligiissitaanermullu 

Naalakkersuisoq) 

Ilinniartitaanermut, Ilageeqarnermut, Kultureqarnermut, Naligiissitaanermullu Naalakker-

suisup Inatsisartut peqqussutaannut maanna atuuttumut allannguutissatut siunner-

suummik saqqummiussinani, Radiokkut TV-kullu aallakaatitsisarneq pillugu Inatsisartut 

inatsisissaannik siunnersuummik nutaamik saqqummiussivoq. 

Siunnersuut pingaarnertut maanna radiumut TV-mullu tunngasunut pisariaqartinneqartut 

naapertorlugit inatsimmik maanna atuuttup nalimmassarnissaanik siunertaqarpoq. 

Saqqummiussissummi nalimmassaanermi Epinionip piffissami oktober 2012-imit, decem-

ber 2012-imut arlaannaannulluunniit attuumassuteqanngitsumik KNR-imik misissuinera 

toqqammavigineqartoq erseqqissaatigineqarpoq. 

KNR-ip siulersuisoqarnera eqaallisarumallugu taakkulu iliuuseqarsinnaanerat patajaallisa-

rumallugu siulersuisut katitigaanerat pillugu aalajangersakkat allanngortinneqarnissaat 

eqqarsaatersuutigineqartariaqartoq misissuinerup ilaatigut innersuussutigaa, peqatigisaa-

nillu KNR-ip namminneerluni piumasaqaatitut saqqummiussimasaa, tassa siulersuisut 

piginnaasaannut piumasaqaatit sakkortusarneqarnissaat. 

Siulersuisuni ilaasortat tallimanut ikilineqarnissaat, taakkunanngalu pingasut Naalak-

kersuisunit toqqarneqartarnissaat, ataaserlu KNR-imi aalajangersimasumik atorfillit in-

nersuussinerat naapertorlugu Naalakkersuisunit toqqarneqartarnissaa siunnersuummi in-

nersuussutigineqarpoq. 

Siulersuisut amerlassusissaannut periarfissaannullu tunngasut saniatigut, siunnersuut atu-

isut sinniisaannik pilersitsinissamik siunniussivoq, taanna periusissiaq aallaavigalugu kati-

tigaasassaaq. Atuisut sinnissaasa KNR-ip qanoq ililluni pitsaanerpaamik aallakaatitassior-

nermigut siunertarineqartut isumagisassallu inatsisini aalajangersarneqartut naammassi-

sinnaanerai pillugit KNR-ip suilersuisui sinnersortassavai. 

Siunnersuisooqatigiinni ilaasortat Inatsisartuni kommunalbestyrelsinilu ilaasortaannginnis-

saat, KNR-imi siulersuisuni ilaasortaannginnissaat kiisalu KNR-imi imaluunniit piffinni ra-

dioqarfinni TV-eqarfinniluunniit atorfeqartuunnginnissaat piumasaqaataammat maluginiar-

neqassaaq.  

Taamattaaq inatsisissatut siunnersuut inuiaqatigiinnut paasissutissiissutit pilerisaarutillu 

eqqarsaatigalugit aalajangersimalluinnartunik piumasaqaatinik imaqarpoq. 

Ilanngullugulu inatsisissatut siunnersuut piffinni radionut TV-qarfinnullu inglatsisunut tunn-

gatillugu tapiissuteqartarnermut malittarisassanut allannguutinik imarpoq, taamattaarlu 

innuttaasunut soqutiginaatilinnik paasissutissanik aallakaatitsisarnerit pillugit erseqqissu-

mik maleruagassiuussisoqarluni. 

Inatsisissatut siunnersuut tamakkiisumik taperseratsigu Siumumit oqaatigissavarput, 

taamaattoq aappassaaneerinninnissaq sioqqullugu immikkoortup Kulturimut Ilinniartitaa-

nermullu Ataatsimiititaliamut ingerlatinneqarnissaa innersuullutigu. 


